
Hercegoviné, ashtu edhe né rajon.

REKLAME

“Kemi fituar”, u tha Dodik mbéshtetésve té tij né Banjalluké, té dielén

voneé.

Sipas tij, rezultatet preliminare tregojné se Aleanca e Socialdemokratéve té
Pavarur, SNSD, do té mbetet né pushtet né Republikén Sérpska.

Qytetarét votuan mé 4 tetor pér Presidencén trepaléshe dhe Parlamentin e
Bosnje dhe Hercegovinés, si dhe pér organet legjislative né nivele té tjera,
pérfshiré Kuvendin e Republikés Sérpska.

Ky sistem kompleks politik buron nga Marréveshja e Dejtonit, e cila i dha
fund luftés sé viteve 1992-1995.

Sipas késaj marréveshjeje, Bosnje dhe Hercegovina u nda né dy entitete
me autonomi té gjeré - Republikén Sérpska dhe Federatén e Bosnje dhe
Hercegovinés, me shumicé boshnjake dhe kroate.

Té dyja ato lidhen pérmes institucioneve gendrore té shtetit, té cilat shpesh
kané funksionuar me véshtirési.

Né fjalimin pas zgjedhjeve, politikani prorus, Dodik, tha se, bazuar né
rezultatet pas numérimit té& 92 pér gind té votave, kandidatja e SNSD-sé,
Zhelka Cvijanoviqg, do té béhet anétare e Presidencés trepaléshe té Bosnje
dhe Hercegovinés.

Anétari aktual properéndimor i Presidencés, Denis Beqiroviq, pritet ta fitojé
ulésen boshnjake.

Atyre pritet t'u bashkohet edhe Darijana Filipovig nga Bashkimi Demokratik
Kroat (HDZ), e cila parashikohet ta fitojé ulésen kroate.

Né moshén 39-vjecare, Filipoviq pritet té béhet anétarja méere e
Presidencés sé& Bosnje dhe Hercegovinés gé nga pérfundimi i luftés sé
viteve 1992-1995.

| Falénderime pér Trumpin dhe Putinin

Dodik, i cili prej kohésh kérkon mé shumé autonomi pér Republikén
Sérpska nga institucionet gendrore té Bosnje dhe Hercegovinés, shpesh
duke pérdorur edhe retoriké pér ndarje, falénderoi presidentét e Shteteve
té Bashkuara dhe Rusisé pér fitoren.

“Po té mos ishte fitorja madhéshtore e Donald Trumpit... ne sot ndoshta do
té ishim kufoma politike”, u tha ai mbéshtetésve.

“Por tani, falé rrethanave té reja, ne jemi fitues politiké”, tha ai, duke
falénderuar edhe presidentin rus, Vladimir Putin.

“Qéndrimet tona politike mbeten té palékundura dhe nuk do té& hegim doré
prej tyre. Do té vazhdojmé té punojmé né té miré té popullit toné”, tha
Dodik.

Ish-udhéheqési i Republikés Sérpska, Dodik, 67 vjeg, nuk ishte kandidat né
kéto zgjedhje, pasi i éshté ndaluar mbajtja e posteve publike.

Megjithaté, portreti i tij shihej né billborde né mbaré Republikén Sérpska,
ku ai vazhdon té keté ndikim té madh politik.

Dodik dhe zyrtaré té tjeré té Republikés Sérpska ishin mé herét nén
sanksione té Shteteve té Bashkuara pér shkelje té pretenduara té
Marréveshjes sé Dejtonit, e cila i dha fund luftés sé viteve 1992-1995 né
Bosnje dhe Hercegoviné, si dhe pér refuzimin e zbatimit té vendimeve té
pérfagésuesit ndérkombétar pér page.

Megjithaté, mé 29 tetor 2025, Departamenti amerikan i Thesarit njoftoi se
Dodik dhe dhjetéra aleaté té tij ishin hequr nga lista e sanksioneve té
Shteteve té Bashkuara.

Departamenti i Thesarit nuk dha hollési pér arsyet e kétij vendimi.

Gjaté mandatit té tij si president i Republikés Sérpska, Dodik u pérball me
kritika pér prirje autoritare, dobésim té institucioneve demokratike dhe
krijimin e njé sistemi té patronazhit politik.

Né njé tubim parazgjedhor, Dodik béri thirrje pér hegjen e kufirit mes
Republikés Sérpska dhe Serbisé.

Edhe politikané té tjeré nacionalisté kané kérkuar bashkimin e kétij entiteti
me Serbiné.

| SDA-ja kryeson né garén pér Parlament

Ndérkohé, partité me orientim etno-nacionalist duket se kané shé&nuar
rezultate té forta edhe né zgjedhjet pér Parlamentin e Bosnje dhe
Hercegovinés.



21pas reZuiLaleve preuminare, rarila € veprimit DEmokKralk (SUA) Ka marre

numrin mé té madh té votave né Federatén e Bosnje dhe Hercegovinés.

Pas saj renditen Partia Socialdemokrate e Bosnje dhe Hercegovinés (SDP
BiH) dhe Bashkimi Demokratik Kroat i Bosnje dhe Hercegovinés (HDZ BiH).

SNSD-ja dhe Dodik jané haptazi prorusé dhe kundérshtojné anétarésimin
né NATO, ndérsa SDA-ja, HDZ-ja dhe SDP-ja mbéshtesin integrimin né
Bashkimin Evropian dhe anétarésimin né NATO.

Anétari kroat né largim i Presidencés, Zhelko Komshig, tha se rezultatet e
forta té partive nacionaliste pasqgyrojné njé konsolidim gjithnjé e mé té
madh té votuesve pérgjaté vijave etnike.

“Eshté e garté se né té gjitha pjesét e Bosnje dhe Hercegovinés ka
ndodhur njé homogjenizim etnik i elektoratit”, tha Komshiq, duke shtuar se
zgjedhjet treguan se “ideja e njé shteti gytetar, aktualisht, nuk gézon

mbéshtetje té gjeré elektorale”.

Ndonése ndarjet politike vazhdojné té pasqyrojné konfliktin e viteve 1990,
njé risi né kéto zgjedhje ishte verifikimi biometrik i votuesve dhe pérdorimi

i skaneréve té fletévotimeve.

Problemet teknike béné gé disa vendvotime té hapeshin mé voné se ishte
planifikuar.

Bosnje dhe Hercegovina éshté vendi i paré né Ballkanin Peréndimor gé e
zbaton kété sistem né té gjithé territorin.

Masa u vendos nga Zyra e Pérfagésuesit té Larté Ndérkombétar, si pjesé e
reformave gé synojné forcimin e integritetit té zgjedhjeve né kuadér té
sistemit té krijuar me Marréveshjen e Dejtonit./rel

